
КОМИ РЕСПУБЛИКАСА ЮРАЛЫСЬЛӦН 
ИНДӦД

Коми Республикаын чорыд коммунальнӧй шыбласъясӧн вӧдитчан юкӧнын инвестиция уджтасъяслысь проектъяс вынсьӧдӧм дырйи паныд видзӧдласъяс ладмӧдысь сёрнитчӧдан комиссия лӧсьӧдӧм йылысь
“Чорыд коммунальнӧй шыбласъясӧн вӧдитчан юкӧнын инвестиция да уджалан уджтасъяс лӧсьӧдан, ладмӧдан, вынсьӧдан да стӧчмӧдан пӧрадок, сы лыдын чорыд коммунальнӧй шыбласъяс обработайтӧм,  лёк вӧчӧмысь дугӧдӧм да гуалӧм вылӧ вӧдитчан объектъяс окталунлысь планӧвӧй да збыль тӧдчанлунсӧ урчитан пӧрадок вынсьӧдӧм йылысь” Россия Федерацияса Веськӧдлан котырлӧн 2016 во ода-кора тӧлысь 424 №-а шуӧм збыльмӧдӧм могысь шуа:
1. Лӧсьӧдны Сёрнитчӧдан комиссия сы могысь, медым ладмӧдны  паныд видзӧдласъяс чорыд коммунальнӧй шыбласъясӧн вӧдитчан юкӧнын инвестиция уджтасъяслысь проектъяс вынсьӧдӧм дырйи (водзӧ –  Сёрнитчӧдан комиссия).

2. Вынсьӧдны:

1) Сёрнитчӧдан комиссияӧ пырысьясӧс 1 №-а содтӧд серти;

2)  Сёрнитчӧдан комиссиялысь уджаланарт  2 №-а содтӧд серти;.

3. Коми Республикаса тариф службалы котыртны Сёрнитчӧдан комиссиялысь уджсӧ.

 4. Тайӧ Индӧдсӧ збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти курируйтӧ Коми Республикаса мутасын збыльмӧдан инвестиция проектъясӧн.

5. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысьлысь

могъяс недыр олӧмӧ пӧртысь                                                 С. Гапликов
Сыктывкар

2016 вося кӧч тӧлысь 9 лун
110 №
ВЫНСЬӦДӦМА
Коми Республикаса Юралысьлӧн

2016 во кӧч тӧлысь 9 лунся 110 №-а Индӧдӧн
 (1 №-а содтӧд)

Чорыд коммунальнӧй шыбласъясӧн вӧдитчан юкӧнын инвестиция уджтасъяслысь проектъяс вынсьӧдӧм дырйи паныд видзӧдласъяс ладмӧдысь сёрнитчӧдан комиссияӧ
ПЫРЫСЬЯС
	Секретарев П.П.
	-
	 Коми Республикалӧн тариф службаса юрнуӧдысь (комиссияса веськӧдлысь)

	Исаченко О.А.
	-
	Коми Республикалӧн тариф службаса юрнуӧдысьӧс медводдза вежысь (комиссияса веськӧдлысьӧс вежысь)  

	Туркин П.В.
	-
	Коми Республикалӧн тариф службаса ОКО юкӧнын мониторинг нуӧдан да ладмӧдан организацияяскӧд уджалан  секторӧн веськӧдлысь (комиссияса секретар)

	Абрамов О.Ю.
	-
	Коми Республикаса промышленносьт, транспорт да энергетика министрӧс вежысь

	Баженова И.А.
	-
	Коми Республикаса экономика министерстволӧн Инвестицияясӧн веськӧдланінын инвестиция политика юкӧнса начальник

	Гуревская Н.В.
	-
	Федеральнӧй антимонопольнӧй службалӧн Коми Республикаын веськӧдланінса юрнуӧдысь (сёрнитчӧмӧн)

	Ермилов С.А.
	-
	Вӧр-ваӧн вӧдитчан юкӧнын федеральнӧй дӧзьӧр службалӧн (Росприроднадзор)  Коми Республикаын веськӧдланінлӧн экология боксянь дӧзьӧр юкӧнса начальник (сёрнитчӧмӧн)

	Кичигин А.И. 
	-
	Россияса наукаяс академиялӧн Урал юкӧнысь Коми наука шӧринса Биология институт федеральнӧй канму сьӧмкуд наука учреждениелӧн  удж видзöм да лёк суӧмысь видзчысьöм серти юралысь инженер (сёрнитчӧмӧн)

	Колегов М.Г.
	-
	Коми Республикаса вӧр-ва озырлун да гӧгӧртас видзан министрӧс медводдза вежысь

	Машукова Г.В.
	-
	Коми Республикаса стрӧитчан, оланін да техническӧй дӧзьӧр (контроль) службалӧн Административнӧй да лицензионнӧй контрольӧн (дӧзьӧрӧн) веськӧдланінса начальник

	Микушева О.М.
	-
	Коми Республикаса стрӧитчан, оланін да коммунальнӧй, туй овмӧс министрӧс вежысь

	Чеусов И.Л.
	-
	 “Геоинфоресурс” ИКК-са директор (сёрнитчӧмӧн)

	Шарыгин Д.Г.
	-
	Коми Республикаса тариф службалӧн кадрӧвӧй, финансӧвӧй да котыртан удж юкӧнса котыртан удж секторӧн веськӧдлысь

	Шашев Р.А.
	-
	Коми Республикаса стрӧитчан, оланін да техническӧй дӧзьӧр (контроль) службаса юрнуӧдысьӧс медводдза вежысь.


ВЫНСЬӦДӦМА
Коми Республикаса Юралысьлӧн

2016 во кӧч тӧлысь 9 лунся 110 №-а Индӧдӧн
 (2 №-а содтӧд)

Чорыд коммунальнӧй шыбласъясӧн вӧдитчан юкӧнын инвестиция уджтасъяслысь проектъяс вынсьӧдӧм дырйи паныд видзӧдласъяс ладмӧдысь сёрнитчӧдан комиссиялӧн 
УДЖАЛАНАРТ
1. Чорыд коммунальнӧй шыбласъясӧн вӧдитчан юкӧнын инвестиция уджтасъяслысь проектъяс вынсьӧдӧм дырйи паныд видзӧдласъяс ладмӧдысь сёрнитчӧдан комиссия (водзӧ – Комиссия) уджалӧ пыр подув вылын сёрнитчӧдан сӧвещаниеяс ногӧн (водзӧ – Комиссияса чукӧртчылӧмъяс).
2. Комиссия ас уджын кутчысьӧ Россия Федерацияса Оланподулӧ, федеральнӧй оланпасъясӧ да  Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да  Коми Республикаса мукӧд нормативнӧй инӧда актӧ да тайӧ Уджаланартӧ.
3. Комиссияӧ пырысьясӧс вынсьӧдӧ Коми Республикаса Юралысь сэтшӧм корӧмъяс тӧд вылӧ босьтӧмӧн, кутшӧмӧс урчитӧма Чорыд коммунальнӧй шыбласъясӧн вӧдитчан юкӧнын инвестиция уджтасъяс лӧсьӧдан, ладмӧдан, вынсьӧдан да стӧчмӧдан правилӧясӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2016 во ода-кора тӧлысь 16 лунся 424 №-а шуӧмӧн (водзӧ – Правилӧяс), да кытчӧ пырӧны Комиссияса веськӧдлысь, Комиссияса веськӧдлысьӧс вежысь, Комиссияса секретар да Комиссияӧ мукӧд пырысь.
4. Комиссияса чукӧртчылӧм нуӧдӧны сэк, кор Коми Республикаса тариф службаӧ (водзӧ – Служба) чорыд коммунальнӧй шыбласъясӧн вӧдитчӧм серти операторсянь, коді вӧчӧ чорыд коммунальнӧй шыбласъясӧн вӧдитчан юкӧнын ладмӧдан уджъяс да стрӧитӧ, выльмӧдӧ да (либӧ) ӧніяӧдӧ чорыд коммунальнӧй шыбласъясӧн вӧдитчан объектъяс, кутшӧмъяс колӧны чорыд коммунальнӧй шыбласъясӧн вӧдитчӧм вылӧ, (водзӧ – ладмӧдан организация) воӧны чорыд коммунальнӧй шыбласъясӧн вӧдитчан юкӧнын инвестиция уджтасъяслысь проектъяс вынсьӧдӧм дырйи паныд видзӧдласъяс ладмӧдӧм йылысь шыӧдчӧм (водзӧ – шыӧдчӧм) да Правилӧясӧн урчитӧм документъяс налӧн воан лунсянь 20 лунысь оз сёрджык.
5. Медым уджавны Комиссияын, корӧны Коми Республикаын муниципальнӧй юкӧнса, кӧні кӧсйӧны збыльмӧдны инвестиция уджтас, мый серти колӧ видлавны паныд видзӧдласъяс, меставывса асвеськӧдлан органъясӧс петкӧдлысьясӧс, а сідзжӧ ладмӧдан организацияӧс петкӧдлысьясӧс.

6. Комиссияӧ пырысьясӧс, ладмӧдан организацияясӧс, лӧсялана меставывса асвеськӧдлан органъясӧс Комиссияса чукӧртчылӧм нуӧдан  кадпас, кад да места йылысь юӧртӧ Комиссияса секретар Комиссияса чукӧртчылӧм нуӧдан лунсянь 3 уджалан лунысь оз сёрджык.

7. Правилӧясӧн урчитӧм шыӧдчӧмъяс да документъяс видлалӧ Комиссия Правилӧяс серти.
8. Комиссиялӧн чукӧртчылӧмыс лоӧ тыр вынаӧн, эмӧсь кӧ сэні Комиссияӧ пырысьяслӧн кык коймӧд пайысь абу этшаджыкыс. Чукӧртчылӧмъяссӧ нуӧдӧ Комиссияса веськӧдлысь, а кор сійӧ абу, сылӧн тшӧктӧм серти – Комиссияса веськӧдлысьӧс вежысь.
9. Комиссияса чукӧртчылӧм вылын примитӧны помшуӧмъяссӧ чукӧртчылӧм вылӧ локтӧм Комиссияӧ пырысьяслӧн унджык гӧлӧсӧн. Сэк, кор гӧлӧс лыдыс ӧтмында, вынаӧн лоӧ Комиссияса чукӧртчылӧм вылын веськӧдлысьлӧн гӧлӧсыс.
10. Комиссияса чукӧртчылӧмлысь сёрнигижӧд нуӧдӧ Комиссияса секретар сылӧн сюрӧс дорӧ Правилӧясӧн урчитӧм корӧмъяс серти.

Комиссияса чукӧртчылӧмлысь сёрнигижӧд кырымалӧ Комиссияса чукӧртчылӧм вылын веськӧдлысь Комиссияса чукӧртчылӧм нуӧдан лун бӧрын 1 уджалан лун чӧжӧн.

11. Комиссияса чукӧртчылӧмлысь сёрнигижӧд копиясӧ ыстӧны Комиссияӧ пырысьяслы, лӧсялана меставывса асвеськӧдлан органъяслы, ладмӧдан организациялы Комиссияса чукӧртчылӧмлысь сёрнигижӧд кырымалан лунсянь 5 уджалан лун чӧжӧн.

12. Котыртан да техника боксянь да документационнӧй отсӧг Комиссиялӧн уджлы сетӧ Служба.
5

